Galicia
Encantada

ANIVERSARIO

200522025

Enciclopedia de Fantasia Popular de Galicia

Astroloxia/
Meteoroloxia

CATEGORIAS RELACIONADAS

O desaparecido cruceiro de Rubids

Este cruceiro, que estaba ao pé da estrada Lugo-Vegadeo (Nacional 640), na parroquia de Rubias, concello de
Lugo (Lugo), xa non existe; ou, polo menos, non esta onde estaba.

No ano 1987, cando realizabamos o inventario das cruces e cruceiros do concello de Lugo, xa fora apartado uns
metros da sua ubicacion orixinal por mor de ampliar a estrada, e hai uns anos (pofiamos entre 2008 e 2010)
desapareceu da nosa vista, sen que tenamos ningunha referencia de onde pode estar.

Como se pode comprobar na fotografia, que € do ano 1985 (velai uns ainda mozos e ben fermosos Fernando
Arribas Arias (centro), Xoan R. Cuba Rodriguez (dereita) ¢ Antonio Reigosa Carreiras) (esquerda), era un
cruceiro esvelto, con restos de policromia, datado, segundo inscricion no anverso do fuste, en 1887.

Segundo nos contaron entoén duas vecinas da mesma parroquia, o cruceiro fixose con motivo de suceder naquel
lugar unha desgraza. Foi que se presentou unha treboada e tres homes que habia por ali foronse gardar debaixo
duns castifieiros.

Dous deles, por arremedar o trono, dixeron: Zocas de macira! Zocas de macira!

E caeu un raio que os matou aos dous.

S6 se salvaou o que non dixo nada, un tal José Garcia.

Velai un exemplo mais de como pode desaparecer a un tempo o patrimonio material e o inmaterial: unha



fermosa obra artistica e a memoria dun sucedido mitico.

